                         4.Suda-quruda yaşayanların          
                əhəmiyyəti  və ekologiyası

Suda-quruda yaşayanlar başqa onurğalılara nisbətən sayca az olduğu üçün əhəmiyyətləri də bir o qədər böyük deyildir.Buna baxmayaraq onlar qidasını təşkil edən bağ və bostan zərərvericiləri olan həşarat və onların sürfələri,bir sıra xəstəlikkeçirən heyvanları yeməklə xeyir verirlər.Ağcaqanadların sürfələri,qurbağalar və tritonlar tərəfindən məhv edilir.Amfibilərin, xüsusilə quru qurbağaların əhəmiyyəti ondan ibarətdir ki,bunlar həşaratyeyən quşlardan fərqli olaraq,gecə və toranlıqda ova çıxırlar və quşların yemədiyi bir çox zərərli mövləri tələf edirlər.
Qorki vilayətində tədqiqatçı Krasnovidovun hesablamasına görə bir otluq qurbağası bir sutka ərzində yeddi ədəd zərərverici həşərat yeyir,demək 6 ay ərzində 1200 həşərat yeyə bilər.Hesablamaya görə 24 min metr kvadratı sahədə 720 fərd qurbağa olmaqla 900 min zərərverici heyvanı məhv edə bilər.
Amfibilərin bəziləri sənaye əhəmiyyətli xəz dərili heyvanların qidasını təşkil edir.Onlar asanlıqla əldə edilir və xüsusi şəraitə ehtiyacları yoxdur.Xeyirli quşlardan ördək,qaz,durnalar,qurbağa və çömçəquyruqlarla qidalanırlar.
Qurbağalar bir çox bioloji və elmi-tədqiqat işlərində qiymətli obyektdilər.Amfibilərdən bəzi ölkələrdə qida kimi istifadə olunur.Amfibilər bir sıra yoluxucu və qurd xəstəliklərinin ev heyvanları və quşlar arasında yayılmasında müəyyən rol oynayırlar.
EKOLOGİYASI.Başqa onurğalılara nisbətən suda-quruda yaşayanların növ miqdarının az olmasına baxmayaraq,yaşama şəraiti müxtəlif şəkillidir.Onların içərisində su formaları vardır ki,heç vaxt quruya çıxmırlar.Məs..protej,siren və amfiumlar,quyruqsuzlar içərisində Afrika mahmizi qurbağası.
Quyruqsuzların əksəriyyəti yarimsu həyat şəraiti keçirirlər.Çoxalma dövrundə suda yaşayırlar.Çox növləri qışı suda keçirir.Göstərilən vaxtlardan başqa,quruda yaşayanlar.Məs.quru qonur qurbağa,odlu və Qafqaz salamandrı.Yaşıl qurbağalar çox vaxt sudan kənarda olmalarına baxmayaraq sudan o qədər də uzaqlaşmırlar.Qorxu hiss etdikdə suya cumurlar.
Quyruqsuzlar içərisində ağacda yaşayan növlər də vardır.Tipik nümayəndələr – Qafqazda və uzaq Şərqdə yaşayan afaç qurbağaları.Bunların ön və dal ətraflarının barmaqları dairə şəklində genişlənmiş,selik ifraz edən vəzilərlə zəngindir.Bunların yardımı ilə hamar səthdə asanlıqla dayanır və hərəkət edə bilirlər.Afaç formalarının çoxunda subustrata üçün qarın dərisi də iştirak edir.Bəzi formalarda ətraflar şəklini dəyişib,bir-birinin əksi müqabilində yerləşən barmaqlar tutma orqanına çevrilmişdir.Elə formalar vardır ki,barmaqlar uzanaraq nazik pərdə ilə əhatə olunmuş,ətrafların bədənə sıxaraq və barmaqlarını çırparaq süzmə uçuşu ilə 10 – 15 metr sıçrayırlar.
Nəhayət, axırıncı bioloji qrup qazıcı amfibilərdir.Buraya rütubətli torpaqlarda yaşayan ayaqsızlar aiddir.Onlar amfibilər içərisində quru həyatı keçirən heyvanlardır.Quyruqsuzlardan sarımsaq qurbağası daban oynağında olan sivri darağın yardımı ilə torpağa 1 metr dərinliyə qədər girə bilir.
Yuxarıda göstərildiyi kimi amfibilərin müxtəlif həyat şəraitində yaşamasına baxmayaraq,onların yayılmasında spesifik həyat şəraiti əsasdır.Buna istilik,havanın rütubətliyi,suyun rütubətliyi,suyun və torpağın kimyəvi tərkibi və s.aiddir.
+7,+8 C temperaturda amfibilərin əksəriyyəti keyləşir,-2C-də isə məhv olurlar.Suyun aşağı temperaturu yumurta və sürfənin inkişafını təmin etmir.Göstərilən səbəblərə görə amfibilər tropic ərazilərdə daha geniş yayılmışdır.Qütüblərə getdikcə onların sayı azalır.Şimal yarımkürəsində bir neçə növə rast gəlinir.Məs..otluq və sivrisifət qurbağalar,Sibir dördbarmaq tritonu.
Quru və isti iqlimi də amfibilər üçün əlverişli deyildir.Nazik dəri bədəndən çoxlu rütubətin itməsinə səbəb olur.P.V.Terentyev (1950) göstərir ki,əgər qurbağanın bədənində surətlə buxarlanma gedərsə,o zaman 15% bədən çəkisinin azalması ölümlə nəticələnir.Əgər buxarlanma tədricən gedərsə,o zaman bədən çəkisinin iki dfəazalamasına dözə bilər.Qurbağaların əksər növləri üçün həyat fəaliyyəti təxminən +40 dərəcə sesiyə bərabər olur.
Qida.Suda-quruda yaşayanların sürfələri bitkilərə,yetkin fərdlər isə əsasən heyvani qida ilə qidalanırlar.Quyruqsuzlar və quyruqliların çoxu onurğasızlardan soxulcan,zəli,molyusklar və müxtəlif həşaratla qidalanırlar.Yaşıl qurbağalar və Amerika öküz qurbağası quş balaları,xırda gəmiricilər,balıq,siçovul və hətda su ilanlarınada hücum edirlər.Nəhəng salamandra balıq və onların kürüləri ilə qidalanır.
Çoxalma.Amfibilərin erkək fərdləri ilə dişi fərdləri arasında çoxda böyük fərq yoxdur.Adətən dişilər nisbətən iri olur.Yayda qonur qurbağaların erkəklərinin boğazı və bel tərəfi bənövşəyi rəngə çalır.Daraqlı tritonu belində olan çıxıntılar erkeklərdə daha çox böyüyür.Quyruqsuzların erkəklərində,cinsi yetişmə dövrü ön ətrafın daxili barmağında olan döyənək qalınlaşır (ziyil) , bir qədər böyüyür.(dişini tutub saxlamaq üçün).Quru qurbağaların cütləşmə dövrü erkəklər bir yerə yığılaraq müxtəlif səslər verirlər ki,bu hadisə ,,konsert” adlanır.
Quyruqsuzların çoxunda yumurtanın mayalanması xaricdə gedir.Bu zaman heyvanlar suda bir neçə gün qalirlar.
İnkişafı.Amfibilərin yumurtasında sarı və az bərabər yayılmışdır.Vegetativ qütbdə sarı daha çox yığılaraq rəngli,üst yarısı isə qara rəngli olur.Beləliklə yumurtada tam bərabər olmayan bölünmə gedir.Animal qütbdə qara rəngli başcığın olması yumurtanı günəşli ulturabənövşəyi şüalarından mühafizə edir.Yumurtanın mayalanmasından 8 – 10 sutkadan sonar rüşeym yumurta pərdəsini dələrək çömçəquyruq şəklində xaricə çıxır.Çömçəquyruğun hərəkət orqanı quyruq və onu əhatə edən üzmə pardəsi olur.Üst ətraflardan məhrumdur.Baxmayaraq ki, dal ətraf ilk xaricə çıxır,lakin ön ətraf ilk əmələ gəlir və dəri altında uzun müddət qalır.Bundan sonar quyryuq qisalması başlıyır və yrtkin qurbağada quyruq tamamilə itir.



